
ON SALMINAAMA

Bone hino waawi hewtude kala paykun (cukale) sabu lo’ere maggel. Teeŋtinii 
non ɓeen paykun jananɓe ɓe ɗowtaaka. Heewɓe e maɓɓe hino ara fattiɗo 
e leydi ndi ɓe anndaa, ɓe hawra e finaa-tawaaji seertuɗi, ɓaawo yahdu 
bonnayndu hakkille. Sifa ɗum hino ɓeyda saɗtinande ɓe yeewtugol yeewtere 
laaɓunde e faamotoonde ko feewti fillayee fattagol maɓɓe ngol.

Ko ɗum waɗi Komiseriyaa on moƴƴini jaanirol (procédure) heeriingol ko yowitii 
e janngugol taskoo ɗeen ñaagune (demandes d'asile) moolagol ɗe paykun ɓe 
ɗowtaaka ɓen ñaagotoo.

Aan ko a famɗa-duuɓiijo mo ɗowtaaka wonɗo fattido nder Belzik. Ndee 
ɗoworde hino sifano maa ɗiin ɓorɗi (jaaɓe) seertuɗi no fattagol waɗirtee e ndii 
leydi. Famɗa-duuɓiiɓe ɓe ɗowtaaka ɓen fow heɓay ndee ɗoworde ñande ɓe 
moolii ka Offiisi hoɓɓe ɓen (Office des étrangers). 

Hiɗa waawi yi’ude nder ndee ɗoworde ko 
ñoggaa e toɓɓe hittuɗe ɗen, yahu ka: 
www.cgra.be/fr/asile/lenfant-dans-la-procedure-dasile
Ka lowre Komiseriyaa, a yi’ay kadi kumpite 
ɓeyditiiɗe ko yowitii e moolagol nder Belzik. 

Ɓeydital 
hino ley 

ɗoo

www.cgra.be/fr/asile/lenfant-dans-la-procedure-dasile

Ndee 
balonre 

mbuleere hino 
holla jokki lowe 
internet hittuɗe 
ko ɓeyditoraa 

kumpital.

Ndee 
balonre 

haakoore hino 
holla piiji (geɗe) 

ɗi haanuɗaa 
maandaade 

tigitigi.

WINNDAGOL YEEWTERE

JABBEDE-ƊOWEDE

JAANIROL FATAGOL

FEWJOORE

FATTIIƊO

DANNDAL 
ƊIƊAƁAL

WULLITAARE

1

KO DANNDAL HONNGAL 
WAAWUƊAA HEƁUDE 

NDER BELZIK?

NOONEEJI WEERDE ƊIƊI

A fattike nder Belzik. E maanaa a torike laamu Belzik ngun yo ngu dannde, 
ngu reene sabu hiɗa huli wata ko boni heɓe ka leydi maa, maa leydi ka 
hoɗuɗaa ton. Ko ɗii boneeji waɗi hiɗa hoolii pellet a waawataa hootude 
ka leydi maa. Belzik hino yeɗa nooneeji fattagol ɗiɗi: ngonka mooliiɗo 
(statut de réfugié) e ngonka danndal ɗiɗaɓal (statut de protection 
subsidiaire).

KO HONƊUN WONI FATTIƊO?

Belzik siifii ngaal kawral wi’eteengal Kawral Jeneef wonande Fattiɗo. Ngal 
kawral winndereyankewal hino fawi e Belzik yo danndu reena yimɓe 
wonɓe e tampineede, maa hulɓe tampineede ka leydi maɓɓe, maa leydi ka 
ɓe hoɗi ton. Hiɗa waawi tampineede sabu: 

 ▪ yi’annde maaɗa politiki, maa yi’anɗe ɓeynguure (ɓesngu) maaɗa 

 ▪ diina maaɗa

 ▪ leñol maaɗa

 ▪ ngenndi maaɗa

 ▪ ɓii-feddeyaagal maaɗa nder ‘dental renndo kaariwal’. ‘Dental 
renndo kaariwal’ ko dental yimɓe hawtuɓe (rennduɓe) 
huunde nde ɓe waawataa waylude, ɓe waawataa ittude. Tawa 
ɓurɓe ɗuuɗude ɓen hakkunde yimɓe leydi maaɗa ndin, maa 
gollanooɓe laamu ngun hino añir maa ndee huunde. Yeru neɗɗo 
tampinaaɗo sabu wonugol debboti-gorkoti (homoojo).

Si a yaltii ka leydi maaɗa a waawaali hootude toon, tawa ko sabu gooto e 
ɗii sabuuji jaŋtaaɗi dow ɗoo haɗu maa hootude, haray hiɗa gasa yeɗeede 
ngonka Fattido e Belzik.



11

ƊOWORDE WONANDE PAYKUN

KO
 D

A
N

N
D

A
L 

H
O

N
N

G
A

L 
W

A
AW

U
Ɗ

A
A

 H
EƁ

U
D

E 
N

D
ER

 B
EL

ZI
K?

KO HONƊUN WONI 
DANNDAL ƊIƊAƁAL?

Si tawii muraadu maa ndu hollituɗaa laamu Belzik ndun wonaali sabu 
moolaagol maaɗa ngol jaɓee, e maanaa a wonaali mooliiɗo jaɓaaɗo, 
ndeen Komiseriyaa on hino haani janngude taskoo si hiɗa fotdi e ngonka 
danndal ɗiɗaɓal.

Komiseriyaa on hino haani yeɗude ma ngonka danndal ɗiɗaɓal si tawii 
wonki maaɗa kin hino hulanaa tigitigi ka nder leydi maa. Hulangol wonki 
neɗɗo ko yeru:

 ▪  jukkungo warayngo maa wareede

 ▪ lette, joge hoynayɗe maa joge ɗe aldaa e neɗɗankaagu

 ▪ kambanɗe wonki hulɓiniiɗe sabu hare 
haɓiraande aalaaji maa hare musidal.

2
A INNAAMA E A 

WINNDAAMA WANO 
PAYKUN JANANO 
MO ƊOWTAAKA 

KO A PAYKUN JANANO 
MO ƊOWTAAKA 

 ▪ si a timminaali taho duuɓi 18

 ▪ si hiɗa hoɗi nder Belzik hara a wondaa e mawɓe maaɗa, 
maa a wondaa e reenoowo (mo sariya jaɓi) 

 ▪ si ko e leydi ndi jeyaaka e Dental Erop ngal iwɗaa

 ▪ si hiɗa moolii maa hiɗa hoɗi nder Belzik tawa a 
jogaaki dokimanji hoɗugol ɗi sariya jaɓi.

Hiɗa waawi moolanaade hoore maa tuma hewtuɗaa ka keerol, walla ardaa 
e reenoowo maaɗa on ka Offiisi hoɓɓe ɓen. Si ko aan tan, Offiisi hoɓɓe 
ɓen nden anndinay Sarwiisi Reenooɓe ɓen wonde hiɗa ɗoo e Belzik. 

Offiisi hoɓɓe ɓen ngun wallitoto ma hebbinde ɗerol kumpital, ko 
humpitiron Sarwiisi Ndeenka kan wonde a hewtanii hoore maaɗa ɗoo e 
Belzik. Pellet Sarwiisi Ndeenka kan etoto haa hakkeeji maaɗa ɗin teddinee. 
Ɓayri ko a cukalel (paykum) maa ko a famɗa-duuɓiijo, ko ɗum waɗi hiɗa 
hatonjini e danndal heeriingal.

HOOTUGOL KA LEYDI MAA 
Si hiɗa faalaa, hiɗa waawi suɓaade hootugol ka leydi 
maa tabitaa ton, hay si a waɗii ñaagunnde (application) 
moolagol haa gasii. A heɓay ballal ko hebiloraa hootugol 
e coggu yahdu maa ndun. Hiɗa waawi yeewtidude e 
reenoowo maaɗa on maa foksoneerjo wallitotooɗo ma on. 
A heɓay kumpite ɓeyditiiɗe e ndee lowre internet ɗoo: 
www.retourvolontaire.be

Ɓeydital 
hino ley 

ɗoo

www.retourvolontaire.be

DUUƁI MAA ƊIN HINO 
HAANI ANNDEEDE

Si sikkitaare naatii ka duuɓi maa, Sarwiisi Reenooɓe ɓen waɗaante fotooji 
radiyografi (X-ray) ɓe hottoo duuɓi maa ɗin. Fotooji X-ray ƴettee ka 
daande-junngo maaɗa, ka ƴi’e balbe maaɗa e ka ñiiƴe maaɗa. Ɗii fotooji 
X-ray ƴettaaɗi wallay men e hottagol duuɓi ɓadiiɗi duuɓi maaɗa ɗin. 
Si tawii a jaɓaali duuɓi hottaaɗi ɗin, awokaajo maaɗa on hino waawi 
wallitaade ma haa wullitoɗaa ka Suudu Leydi (Kosey Detaa), ɗoo e balɗe 
60. Si Sarwiisi Reenooɓe ɓen wi’ii ndaartal X-ray ngal hottike wonde 
hiɗa mari duuɓi 18 maa a ɓurnii ɗum, a waawataa heɓude reenoowo ko 
wallito maa, a Joggiitete ma wano hellifaaɗo.

REENOOWO MAAƊA ON

Si tawii sikkitaare naataali e duuɓi maa ɗin, maa hottagol ngol hollii 
ko a famɗa-duuɓiijo, Sarwiisi Reenooɓe ɓen toɗɗanto ma ɗon-e-ɗon 
reenoowo ko wallito maa.
Ka sariya, ko reenoowo on nootanto maa fotde ko wonɗaa kon e nder 
Belzik fow haa heɓaa duuɓi 18. Ndeenka kan timmay ñande heɓuɗaa 
duuɓi 18, maa ñande mawɓe maaɗa ɓen, maa goɗɗo waawɗo fawtaade 
ma (mo sariya jaɓi) hewti e Belzik. Pellet reenoowo ma on wallitoto ma 
heɓaa awokaajo ko darano maa e nder dumunna moolagol ngol. Pellet 
reenoowo on etoto kadi yo hakkeeji maaɗa ɗin reene ɗi teddinee nder 
Belzik, ka jannde, o walle kadi hara ɗeri maaɗa e kaydiiji maaɗa ɗin fow 
hino toppitaa, hiɗi fonndindiraa no haaniri non, ekn (e ko nanndi). 
O wallitoto ma hebilanoɗaa ñaagunnde moolagol maa ngol, o sifanto 
ma ko tawataa yeeso ko weli e ko metti. Reenoowo on aray tawtoree 
tuma arataa ka Offiisi hoɓɓe ɓen fii yeewtere ka Yiilirde Komiseriyaa 
Kuuɓal wonande Fattiɗo e Ɓe alaa Leydi (CGVS/CGRA). Pellet o 
daranto ma haa lamndotooɗo ma on teddina hakkeeji maa ɗin. Tuma 
lamndeteɗaa, reenoowo on kañum kadi hino waawi wallitaade sifanagol 
oo lamndotooɗo fii nduu muraadu maaɗa heeriindu.

WEERDE MAAƊA NDEN 
KA JAƁƁORDE

Fedasil hino fawtii jaɓɓagol Fatttiɓe ɓen nder Belzik fow. E maanaa, ko 
Fedasil jaɓɓoto maa ɓayri ko a famɗa-duuɓiijo mo ɗowtaaka. Si hiɗa mari 
musiɓɓe hoɗuɓe ɗoo e Belzik, hiɗa waawi suɓaade hoɗugol ka maɓɓe.
Hiɗa haani weerneede e nokkuure jaɓɓorde nde fotduɗaa, seertunde 
e weerde hellifaaɓe. Nokkuuje Fedasil jaɓɓorɗe ɗen e gollidiiɓe maɓɓe 
(ko wa’i wano Palal Boɗewal ngal (Croix-Rouge) fow e majje ko “jaɓɓorɗe 
udditiiɗe”. E maanaa si tawii hiɗa ɗoftii sariya jaɓɓorde nden, a naatay 
yaltaa nde faalaɗaa.
A hoɗay e nder weerde jaɓɓorde fotde ko mooliɗaa kon fow. Si a heɓaali 
taƴannde haa a timminii duuɓi 18, a eggay naɓeɗaa e weerde jaɓɓorde 
hellifaaɓe.
Mo wonii paykun pellet o winndoto e janngirde o yaha o janngoya. Hay si 
hiɗa hoɗi ka musiɓɓe maa ɓen, haray janngugol hino waɗɗi maa.

YEEWTERE MAAƊA NDEN E 
HEBBINGOL WINNDITORDI 
NDIN KA OFFIISI HOƁƁE ƁEN

Offiisi hoɓɓe ɓen nden hino haani nodditude ma aan e reenoowo maaɗa on.
Ko adii fow, aan e ofiisaajo fergu on, on winnday kumpite maaɗa 
heeriiɗe ɗen haa timma, e maanaa, o lamndoto ma seeɗa fii ko ittu maa 
ka leydi maa, no arduɗaa, ekn. Jooni hiɗa waawi sifanaade ofiisaajo on 
nder yeewtere raɓɓiɗuɗo ko ittu maa ka leydi maa. Yeewtu ofiisaajo 
on ko yaltin maa ka leydi maa e ko waɗi a faalaaka hootude ton. Ko e 
winnditordi (questionnaire) ndin oo yeewtere tuugotoo. Hino moƴƴan maa 
yo a sifo ko laaɓi, feññinaa muraadu maa ndun e iwdi maa ndin. E maanaa, 
hino waɗɗi maa sifagol sifoore timmunde e sellunde fii:

 ▪  innitannde maaɗa nden e ngenndi maaɗaa ndin 

 ▪ nokkuuje ka meeɗuɗaa hoɗuɗe

 ▪ inndejii ɓeynguure maa nden e nokkuuje ka 
ɓe meeɗi hoɗude e ka ɓe hoɗi jooni

 ▪ yahdu maaɗa ndun haa hewtuɗaa Belzik

 ▪ sabuuji ɗin fow fii ko ittu maa ka leydi maa.

Si a waawataa Nerlandeere maa Faansiire, nantinoowo hino haani 
wallitaade ma tuma yeewtere on hewti. Nantinoowo on firay kala ko 
haaluɗon; aan e lamndotooɗo on. Lamndotooɗo on e nantinoowo on hino 
mardi ahadi ka nder mecce maɓɓe fii margol gunndoo (sirru). E maanaa, ɓe 
yeetotaako neɗɗo tataɓo maa gollanooɓe laamu ngun ka leydi maaɗa 
hay huunde e ko humpituɗaa ɓe kon. Si yeewtere daɓɓo on gasii, Offiisi 
hoɓɓe ɓen ngun hewtinay Komiseriyaa on ñaagunnde maa nden. Aadi 
mecceyankeeri fii margol e gunndol (sirru), ndi ɓe ahondiri kamɓe ɗiɗo.

3
FATTAGOL MAA NGOL KA 
KOMISERIYAA MAWDU 
WONANDE FATTIƁE E 
ƁE ALAA ƁEN LEYDI

HEERTIYANKEEJO JANGAAY 
MOOLAGOL MAA NGOL

Komiseriyaa on hino mari goomu ofiisiyeejo danndal heertorɓe 
janngugol taskoo ñaagune fattagol ɗe paykun ɓe ɗowtaaka ñaagii. 
Ofiisaajo danndal on ko neɗɗo janngoowo taskoo ñaagunnde maaɗa 
nden. Himo eltaa haa toowi, o heɓii kadi eltal heeriingal ko yowitii e 
lamndagol cukaloy (paykoy). O lamndoto ko yahdi e duuɓi maaɗa ɗin, 
tolno jannde maaɗa (ka fewndiɗaa e jannde) e faaleeji maaɗa heeriiɗi. 
Si o tawii hino hitti, kanko ofiisaajo danndal on himo waawi huutoraade 
aalaaji ɓeyditiiɗi tuma o lamndoto maa, yeru nate walla fotooji, ko walle 
sifoɗaa fii fillayee moolagol maa ngol haa timma, laaɓa pos.

Komiseriyaa Kuuɓal wonande Fattiɓe e Ɓe alaa Leydi on maa lomtiiɓe 
mo ɓen hino halfinaa taƴugol ñaagunnde maa nden; ɓe jaabo maa ko 
ñaagiɗaa kon. 

OFIISIYEEJO DANNDAL HINO 
HAANI WAƊANDE MA 
YEEWTERE LUGGUƊO

Si Komiseriyaa on henndike fiilde (dossier) fattagol maa iwrunde e Offiisi 
hoɓɓe ɓen ngun, Komiseriyaa on hino haani nodditude ma waɗon 
yeewtere. Reenoowo maaɗa on e awokaajo maaɗa on kadi henndoto 
noddital ɓe ara ɓe tawtoree ñande lamndeteɗaa.

Ko yeewtere maa on woni senngo ɓurngo himmude nder fattagol maa 
ngol. Tuma lamndeteɗaa, hiɗa mari fehre e yaajeende, sifo ko waɗi hiɗa 
mooloo ɗoo e nder Belzik.

A henndoto ɓatakuru noddital hollayndu ñalaande e saa’i (waktu) nde 
waɗataa yeewtere on. Aan e reenoowo maa on fow hiɗon haani arde 
tawtoree ndeen ñalaande. Si tawii hiɗa jogii nganto ko waɗi a waawataa 
tawtoreede e ndeen ñalaande, yeru si tawii a sellaa, reenoowo maa on 
hino haani humpitude Komiseriyaa on fii ɗum. Himo haani waɗude ɗuum 
ɗoo e balɗe 15 gila ñalaande landee-jaaboo eɓɓanoonde nden. Hiɗa 
haani hollude seedee ko waɗi a araali. Ndeen a henndoto noddital kesal e 
ñalaande hesere waɗoyaa yeewtere on.

Reenoowo maaɗa on e awokaajo maaɗa on hino haani wallude ma 
hebilanoɗaa yeewtere on. Ko adii yeewtere on hewtude, hino hitti 
sanne (moƴƴa) yo a mooɓindir kumpite e dokimanji ɗuuɗɗi ko 
seeditoraa innitannde maa nden, duuɓi maa ɗin, yahdu maa ndun, 
sabuuji fattagol ngol, e si tawii no jari, nokkuuje seertuɗe ka terɗe 
ɓeynguure maaɗa nden hoɗi. Komiseriyaa on hino hatonjini e ɗee 
kumpite ko wallitoree e janngugol taskoo ñaagunnde maa nden no 
moƴƴiri e no yaawiri. Reenoowo maa on e awokaajo maaɗa on wallitoto 
ma mooɓindirgol ɗiin dokimanji.



Reenoowo

Ofiisaajo 
danndal

Miin

Awokaajo

Nantinoowo

Yeewtere ɗen on ko ka Komiseriyaa waɗata e nder suudu wirniidu.

Si a waawataa Nerlandeere maa Faransiire, nantinoowo hino haani 
firande ma. Nantinoowo on hino ɗon ngam (fii) wallitagol ma aan e 
laamndotooɗo on yo on faamondir no haaniri non. Nantinoowo on 
ukkitotaako hay seeɗa ka janngugol taskoo ñaagunnde maa. Ofiisaajo 
danndal on e nantinoowo on ka Komiseriyaa hino haani teddinde reena 
aadi mecceyankeeri fii margol e gunndol (sirru), ndi ɓe ahondiri kamɓe 
ɗiɗo, wano gunndoo marirtee non ka Offiisi hoɓɓe ɓen.

Neɗɗo hoolniiɗo hino gasa ɗowtude ma tuma nodditaɗaa e yeewtere 
on. Oo neɗɗo hino haani wonde neɗɗo mo hooliɗaa gollidoowo e maa e 
mbaadi mecceyankeeri (sikoloogjo, jannginoowo, foksoneerjo…).

KO HUNƊUN WAAWUƊAA SABBAGOL FEWNDO 
YEEWTERE MAAƊA ƊEN KA KOMISERIYAA ?

Ko ofiisaajo danndal on toppitii 
lamndagol ma. Tigitigi ko o 
waɗiraa ɗon ko yo o heɗito ma.

Fewndo yeewtere on, ofiisaajo 
danndal on lamndoto ma. 
Yeewtu mo kala ko annduɗaa 
fii hoore maaɗa, caɗeele 
maaɗa maa caɗeele yimɓe 
ɓadiiɓe ma.  O lamndoto ma 
kadi fii dokimanji maaɗa ɗin e 
fii yahdu maaɗa ndun.

Si a faamaali lamndal maa 
goɗɗum saɗtirii ma tuma o 
lamndoto maa, hiɗa haani 
yeewtude mo kisan, o annda. 
Ɗuum hino himmi, hino haɗa 
on faljude, kadi ɗum wallay 
lamndotooɗo on, o ɓeyda 
laɓɓinde lamnde makko ɗen.

Si a anndaa ko jaaboɗaa e 
lamndal, wi’u a anndaa. Wata 
fefindo jaaboɗaa. Miijito ko 
yoni fii ko faalaɗaa jaabaade 
kon.

Jaabo jaabaaji timmuɗi e 
jaabaaji selluɗi.

Hino gasa yeewtere on waɗee 
ko juuti, kono fooftanɗe 
(fowtanɗe) hino eɓɓaa, aan 
kadi si hiɗa hatonjini, hiɗa 
waawi lamndaade yo on foofto 
(fowto).   

Reenoowo maa on hino 
waawi ɓeydude miijo mum ka 
yeewtere ɗen.

Ɓaawo yeewtere on, hiɗa 
waawi fahin ɓeyditude ka fiilde 
maaɗa kumite e dokimanji. 
Reenoowo maaɗa on maa 
awokaajo maaɗa on hino 
waawi wallitaade ma e ɗen 
golle.

FA
TT

A
G

O
L 

M
A

A
 N

G
O

L 
K

A
 K

O
M

IS
ER

IY
A

A
 M

AW
D

U
 W

O
N

A
N

D
E 

FA
TT

IƁ
E 

E 
ƁE

 A
LA

A
 Ɓ

EN
 L

EY
D

I

Ko 
mi waawi 

maandaade 
(siftorde)?



23

ƊOWORDE WONANDE PAYKUN

KO HUNƊUN OFIISIYEEJO DANNDAL ON SABBOR 
MA FEWNDO YEEWTERE MAAƊA ƊEN KA 
KOMISERIYAA ?  
Komiseriyaa on hino haani 
heɓude kumpite wooduɗe 
ɗen fow si ñaagunnde maa 
nden waawa janngeede taskee, 
taƴannde ƴettee. Sariya kan 
hino fawu maa wallondirde e 
Komiseeriya on e hoore soobee.  
Ofiisaajo danndal on hino 
sabbor maa ɗee toɓɓe ley ɗoo:

 ▪ Haalan mo goonga kan. 
Jaabor mo nunɗal fotde 
ko waawɗaa fow jaabaaji 
timmuɗi.

 ▪ Si hino gasa, hollu mo 
dokimanji seeditoraa ɗum:
 ▪ duuɓi maaɗa ɗin
 ▪ innitannde maaɗa nden
 ▪ ndenndi maaɗa ndin
 ▪ iwdi maaɗa ndin
 ▪ hoɗannde maaɗa jooniire 

(e yawtuɗe) ka hoɗunoɗaa 
aan e ɓeynguure maa

 ▪ yahdu maaɗa ndun argol 
Belzik

 ▪ caɗeele ko heɓu maa ka 
leydi maa.

Pellet si Komiseriyaa on tawii 
a haalaali goonga ka yeewtere 
maa, maa a addii dokimanji 
fenaandeeji, ñaagunnde maaɗa 
nden jaɓetaake. Si Komiseriyaa 
on yiitii fenaande ɓaawo o 
yeɗude ma ngonka danndal, 
fahin ɓe jaɓitay ngonka maa 
kan. Ɓe jaɓitana ɓeynguure 
maa nden kadi, kala nafoore 
nde ɓe heɓi ɗoo e Belzik 
sabu maa. Si a laɓɓinaali pos 
fii muraadu maa ndun ka 
yeewtere, maa a waawaali 
sifaade ko yoni ko haɗu maa 
addude kumpite yahduɗe e 
fillayee maa on, Komiseriyaa 
on waawataa hottaade 
no muraadu maaɗa ndun 
hulɓinori. Sifa ɗum hino waawi 
waɗude haa Komiseriyaa on 
saloo ñaagunnde maa nden.

JANNDE FATTAGOL MAA NGOL

Ɓaawo yeewtere maaɗa on, ofiisaajo danndal on janngay taskoo 
ñaagunnde maa nden. O ndaartay:

 ▪  si a haalii goonga ka fillayee moolagol maaɗa

 ▪ dokimanji e seedeeji ɗi adduɗaa seeditorɗaa 
fillayee moolagol maaɗa ngol 

 ▪ muraadu ndun e kuuɓal ka nder leydi maaɗa, 
maa nder leydi ka hoɗuɗaa ton

 ▪ ñaa teelɗuɗo (individual character) ko muraadu maa ndun sifori. 
Komiseriyaa on janngay taskoo ñaagune ɗen wootere wootere, 
gooto kala e ñaagunnde mum. O janngay o taskoo ñaagunnde 
maa nden; aan tigitigi; o hottoo kulol maaɗa ngol si a hootii 
ka leydi maaɗa, walla o hottoo ko filliɗaa kon ko goonga.

Ko adii Komiseriyaa on taƴude ñaagunnde nden, o waɗtay yila (hakkille) 
e duuɓi maa, kellefuyee maa, tolno jannde maaɗa, walla faaleeji maaɗa 
heeriiɗi. Nafugol paykun on tawti lo’ere makko nden ko huunde 
mawnde nafaynde janngoowo fillayee maa on. Famɗa-duuɓiiɓe yi’irtaa 
adunaaru ndun wano hellifaaɓe, ɓe faamataa ko woni waɗude takko 
maɓɓe fow. Ko ɗuum waɗi Komiseriyaa on sabbortaa ma jaabagol ko 
laaɓi nder ko lamndaɗaa kon fow. Si hino hitti, Komiseriyaa on nodditay 
seedeeɓe ko seeditoo ka lamndee-jaaboo (yeru:  bappa/kaawu, yaaye/
neene-tokooso/neene-mawɗo wonɓe ɗoo e nder Belzik), ko wallito maa 
e laɓɓingol muraadu maaɗa ndun.
Ka timmoode, ka janngugol taskoo ñaagunnde maa nden, Komiseriyaa on 
hino waawi huutorde kumpite leydi maaɗa ndin, yeru kumpite yowitiiɗe 
e fayɓe e paykun wonɓe ka leydi maaɗa.

FEWJOORE ƊEN YOWITIINDE E 
ÑAAGUNNDE MAAƊA NDEN

Dumunna ɓaawo yeewtere maaɗa on gasude, a heɓay kaydiiji taƴannde 
iwruɗi ka Komiseriyaa. Kaydiiji neeneeji ndee taƴannde ko ka reenoowo 
maaɗa on haani neldeede. Awokaajo maa on heɓay kopi, kanko kadi. Aan 
kadi ɓe postante kopi ka jokkorde maaɗa, walla ɓe nelde faksi ka weerde 
jaɓɓorde ka hoɗuɗaa ɗon. Ka taƴannde, Komiseriyaa Kuuɓal on huutoray 
haala yahduka e duuɓi maa ɗin e iwdi maa ndin. 

Si a heɓii fewjoore bonde, awokaa maaɗa on maa foksoneerjo sifanto ma 
ko waɗi Komiseriyaa on salii ñaagunnde maa nden.

Ko tippude e piiji (geɗe) wonɗi e fiilde moolagol maa 
ngol fow waɗata haa Komiseriyaa Kuuɓal on ƴetta 
taƴannde moƴƴunde (o yeɗe ngonka danndal) maa o 
ƴetta taƴannde ŋakkunde (o saloo yeɗude ma ngonka 
danndal). Fewjoore bonde seertuɗe hino gasa ƴetteede.
Janngu ɓeydital ka lowre ɗoo: 
www.cgra.be/fr/asile/les-types-de-decision

Ɓeydital 
hino ley 

ɗoo

http://www.cgra.be/fr/asile/les-types-de-decision

BONII: FATTAGOL MAA NGOL 
SALAAMA. KO WAƊETE JONNI?

Komiseriyaa on ƴettii fewjoore o salike yeɗude ma ngonka fattiiɗo, maa 
ngonka danndal ɗiɗaɓal. Seedeeji timmuɗi hoolniiɗi heɓaaki ko holla ɓe 
wonki maaɗa kin hino hulanaa, maa ko hollata ɓe lettete ɓe jukke ka leydi 
maaɗa si a hootii. Komiseriyaa on sifanto ma e nder fewjoore nden ko 
waɗi o salii ñaagunnde fattagol maa ngol.

WULLITAGOL LIDDU FEWJOORE BONRE

Komiseriyaa on salike yeɗude ma ngonka fattiiɗo, maa ngonka danndal 
ɗiɗaɓal? Maa a heɓii ngonka danndal ɗiɗaɓal kono hiɗa faalaa yo ɓe 
yeɗe ngonka fattiiɗo? Sifa ɗum; hiɗa waawi wullitaade liddu ndee 
fewjoore bonde nde Komiseriyaa on ƴetti. Ndee wullitannde hino haani 
feewtineede Suudu Muraaɗi Jananɓe ndun (CALL/CCE). Reenoowo maa on 
e awokaa maa on hino waawi wallitaade ma. Hiɗa mari hakkee wonugol 
nder Belzik haa ɓe jaaboo ko wullitiɗaa kon, maa haa timminaa duuɓi 18. 
Si wullitannde maa nden salaama, hawrii a timminii duuɓi 18, hiɗa haani 
hootude ka leydi maa.

FA
TT

A
G

O
L 

M
A

A
 N

G
O

L 
K

A
 K

O
M

IS
ER

IY
A

A
 M

AW
D

U
 W

O
N

A
N

D
E 

FA
TT

IƁ
E 

E 
ƁE

 A
LA

A
 Ɓ

EN
 L

EY
D

I

Suudu Muraaɗi Jananɓe ndun hino haani ƴettude taƴanɗe 
fii ko yimɓe ɓen wullitotoo kon e hoore Komiseriyaa on. 
Ɓorɗi wullitagol seertuɗi hino woodi, taƴannde kala e 
ɓorngol (yaaɓre) mum. Suudu Muraaɗi Jananɓe ndun (CALL/
CCE) ñaaway ñaawoore tuugiinde e daliilaaji timmuɗi. 
Janngu ɓeydital ɗoo:
www.cgra.be/fr/asile/recours

Ɓeydital 
hino ley 

ɗoo

http://www.cgra.be/fr/asile/recours

MOƳƳII: A WONI FATTINIIƊO

Fewjoore yeɗugaal ngonka fattiiɗo: Komiseriyaa on jabanii ma a wonii 
fattiiɗo.

KO HONƊUN NGONKA FATTIIƊO WAYLII E FII MAADA?

Ko adii fow; a heɓay kaydi hoɗirdi ndi duuɓi 5 ko newnane hoɗude e 
nder Belzik. Sariya hino jaɓan maa addude jibinɓe (dañɓe) ma ɓen e 
ɓeynguure maaɗa nden, addiraa ɓe kaydi maaɗa ndin.  

Ko yahata balɗe 30 ɓaawo taƴannde maaɗa nden, a heɓay seedee 
fattiiɗo. Ko otomatik Komiseriyaa on neldirte ɗum.

Si hiɗa hatonjini e dokimanji siwil (ko wa’i wano kaydi jibinannde), hiɗa 
waawi naadude dokimanru winndaandu ka “Wallirde Fattiɗo jaɓaaɓe e 
yimɓe ɓe alaa leydi” ka Komiseriyaa. Si ko paaspooru yahdu wonande 
Fattiɗo faalaɗaa, hiɗa haani yahude ka ardiiɓe saare ka hoɗuɗaa ɗon. 
Ɓayri ko a mooliiɗo jaɓaaɗo, hiɗa toŋanaa yahrude ka leydi maa.

Ɓayri ko a fattiiɗo jaɓaaɗo, teddingol sariya Belzik on hino 
waɗɗi maa. Jokkugol sariya Belzik on hino waɗɗor maa wano 
waɗɗori Belziknaaɓe ɓen. Hiɗa waawi yiitude kumpital 
ɓeyditiingal ko yowitii e hakkeeji maaɗa e waɗɗiiɗi maaɗa, 
e dokimanji ɗi waawuɗaa heɓude e juuɗe Komiseriyaa 
on ɓayri ko a mooliiɗo jaɓaaɗo, ka lowe ley ɗoo: 
www.cgra.be/fr/asile/refugie-reconnu
www.cgra.be/fr/documents

Ɓeydital 
hino ley 

ɗoo

http://www.cgra.be/fr/asile/refugie-reconnu
http://www.cgra.be/fr/documents

MOƳƳII: A YEƊAAMA NGONKA 
DANNDAL ƊIƊAƁAL

Taƴannde fii salagol ngonka mooliiɗo e fii yeɗugol ngonka danndal 
ɗiɗaɓal: piiji (geɗe) timmuɗi heɓaaki ko moolagol maa ngol jaɓiree kono, 
ɓayri wonki maa kin hino hulanaa tigitigi, a waawataa hootude ka leydi 
maaɗa jooni-jooni.

KO HUNƊUN NGONKA DANNDAL 
ƊIƊAƁAL WAYLII E FII MAAƊA?

Ka fuɗɗoode, a heɓay kaydi hoɗirdi ndi hitaande, hindi waawi 
hesɗintineede. Hiɗa waawi addirde ndi jibinɓe ma ɓen e ɓeynguure 
maaɗa nden. 

Kono Komiseriyaa on moƴƴintaa dokimanji siwil fii ɓeen yimɓe yeɗaaɓe 
ngonka danndal ɗiɗaɓal. Si hiɗa faalaa yahude ka njananiri, haray hiɗa 
haani huutoraade paaspooru leydi maa ndin.

Si a heɓii ngonka danndal ɗiɗaɓal, haray yoga e sariyaaji 
leydi maaɗa ndin haa jooni hino waawi huutoreede e 
nder Belzik, yeru sariyaaji toɗɗiiɗi duuɓi kellefuyee e 
sariyaaji toɗɗiiɗi dagagol dewgal. Janngu fahin ka:  
http://www.cgra.be/fr/asile/beneficiaire-de-la-protection-subsidiaire

Ɓeydital 
hino ley 

ɗoo

http://www.cgra.be/fr/asile/beneficiaire-de-la-protection-subsidiaire

Jokkondir e

COMMISSIONER GENERAL FOR REFUGEES 
AND STATELESS PERSONS

WTC II

Boulevard du Roi Albert II, n° 26A

1000 BRUSSELS

Tel +32 (0)2 205 51 11

Faksi +32 (0)2 205 51 15

Limeel: cgra.info@ibz.fgov.be

Lowre: www.cgra.be

YEƁRE PAYKUN ƁEN

Komiseriyaa on hino marani paykun ɓen kordinoowo. Oo kordinoowo 
hino anndi kala ko yowitii e ñaagune (applications) moolagol iwruɗe e 
paykun jananɓe ɓe ɗowtaaka. O toppitoto ñaagune ɗen fow no kelɗiri. 
Reenooɓe jogiiɓe lamnde walla jogiiɓe pehe e miijooji fii ɓorɗi (jaaɓe) 
moolagol ngol hino waawi jokkondirde e makko. Iimeel:

Limeel: CGRA-CGVS.Mineurs@ibz.fgov.be

Tel +32 (0)2 205 53 06

Faksi +32 (0)2 205 50 05

Tawde Komiseriyaa on ko ardorde Fattagol ñiiɓunde e jeytiinde, ko ɗum 
waɗi ñande fow hinde jokkondira e gollidiiɓe ɗuuɗuɓe Belziknaaɓe, 
Eropnaaɓe e winndereyankooɓe. 

Janngu ɓeydital ɗoo: www.cgra.be/fr/les-partenaires

mailto:cgra.info%40ibz.fgov.be?subject=
http://www.cgra.be/fr
mailto:CGRA-CGVS.Mineurs@ibz.fgov.be
http://www.cgra.be/fr/les-partenaires


31

ƊOWORDE WONANDE PAYKUN

Hiɗa faalaa 
janngude ɓeydital 
fii Komiseriyaa on? Yahu ka lowre amen:

www.cgra.be

www.cgra.be


Vers une politique de migration 
plus intégrée, grâce au FAMI

cgra.info@ibz.fgov.be

www.cgra.be

T +32 2 205 51 11

F +32 2 205 51 15

WTC II, bd du Roi Albert II, n° 26A, 1000 BRUXELLES

Commissariat général aux réfugiés et aux apatrides

